ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]Փորձագիտական կազմակերպություններից որակյալ փորձագետների արտահոսքի կանխարգելման և պետական փորձագիտական կազմակերպությունների բնականոն գործունեության ապահովման նպատակով ՀՀ կառավարության 2021 թվականի նոյեմբերի 11-ի N 1864-Լ որոշմամբ սահմանվել է յուրաքանչյուր մեկ առանձին օբյեկտի փորձաքննության միջին նորմատիվային ժամածախսը, փորձաքննության մեկ առանձին օբյեկտի գնահատման չափանիշները և դրա փորձաքննության արժեքն՝ ըստ դատական փորձաքննությունների տեսակների և ենթատեսակների։ Վերոնշյալ որոշմամբ փորձաքննության համար սահմանված նոր արժեքը կիրառվում է նոյեմբերի 15-ից։ 
«Հայաստանի Հանրապետության փորձագիտական կենտրոն» պետական ոչ առևտրային կազմակերպության (այսուհետ՝ Կենտրոն) կողմից 2021 թվականի տասն ամիսներին  ընթացքում կատարվել է 5104 փորձաքննություն, այդ թվում՝ ըստ տեսակների․

	Փորձաքննության տեսակը
	առ 01.11.2021թ-ի դրությամբ


	
	քանակ /հատ/
	գումար /ՀՀ դրամ/

	Ձեռագրաբանական
	412
	10,382,400

	Փաստաթղթաբանական
	501
	16,833,600

	Հետքաբանական
	292
	7,358,400

	Ձգաբանական
	440
	14,784,000

	Պայթյունատեխնիկական
	76
	3,830,400

	Նյութագիտական
	435
	14,616,000

	Հրդեհատեխնիկական
	86
	4,334,400

	Կենսաբանական
	1274
	42,806,400

	Դիմանկարային
	40
	2,016,000

	Համակարգչային-տեխնիկական
	77
	6,468,000

	Տեսաձայնագրառում
	143
	9,609,600

	Շինարարատեխնիկական
	118
	3,964,800

	Ճանապարհատրանսպորտայինց պատահարների հանգամանքների
	288
	4,838,400

	Տրանսպորտային միջոցների տեխնիկական վիճակի
	245
	12,348,000

	Տրանսպորտային հետքաբանական
	52
	2,620,800

	Տնտեսագիտական
	196
	19,756,800

	Ապրանքագիտական
	429
	7,207,200

	Ընդամենը
	5104
	183,775,200



2021 թվականի դեկտեմբերի 1-ի դրությամբ Կենտրոնի և ՀՀ արդարադատության նախարարության միջև 25.01.2021թ-ին կնքված N ՀՀԱՆ-ԳՉԾ-2021-1 պայմանագրի շրջանակներում մատուցվել են 212,250․4 հազ․ դրամի ծառայություններ։ Կենտրոնի բաժիններում կատարման տարբեր փուլերում են գտնվում շուրջ 890 գործեր (ներառյալ` միանձնյա, հանձնաժողովային և համալիր), որոնց մեծ մասը` լրացուցիչ ֆինանսական միջոցներ չներգրավելու դեպքում, կփոխանցվեն 2022 թվական, ինչը նշանակում է, որ թերֆինանսավորման հետևանքով, 2021 թվականին չկատարված բյուջետային ծախսերը պարզապես հետաձգվելու են և կուտակվելով ավելի մեծ ծանրաբեռնվածություն են առաջացնելու պետական բյուջեի համար, իսկ որ ամենակարևորն է, դա ունենալու է իր բացասական ազդեցությունը նաև քրեական վարույթներով դատավարական գործերի ընթացքը լուծելու ժամկետների վրա: Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2021 թվականի նոյեմբերի 11-ի «Յուրաքանչյուր մեկ առանձին օբյեկտի փորձաքննության միջին նորմատիվային ժամածախսը, փորձաքննության մեկ առանձին օբյեկտի գնահատման չափանիշները և դրա փորձաքննության արժեքն ըստ դատական փորձաքննությունների տեսակների և ենթատեսակների սահմանելու մասին» N 1864-Լ որոշման հավելվածով սահմանված նոր գնացուցակը` Կենտրոնին անհրաժեշտ է լրացուցիչ 42.313.000 դրամի ֆինանսկան միջոցներ՝ պետական պատվերի շրջանակներում փորձաքննության ծառայություններ մատուցելու համար:
Կառավարության որոշման նախագծի ընդունումը պայմանավորված է փորձաքննությունների ծառայությունների ձեռքբերման համար լրացուցիչ ֆինանսական միջոցների անհրաժեշտությամբ:


2.Առաջարկվող կարգավորման բնույթը
 Փորձաքննությունների ծառայությունների ձեռքբերումը մինչև տարեվերջ ապահովելու նպատակով, միևնույն ժամանակ, ելնելով ՀՀ քաղաքաշինության կոմիտեի նախագահի 2021 թվականի նոյեմբերի 27-ի թիվ 01/27.1/10587-2021 գրությունից /կցվում է/, կառավարության որոշման նախագծով առաջարկվում է 1228 ծրագրի նախարարության «31001. Հակակոռուպցիոն կոմիտեի շենքային պայմանների ապահովում» միջոցառումից նվազեցնել 42,313․0 հազ․ դրամը և ուղղել պետական բյուջեի 1093 ծրագրի «11003. Փորձաքննությունների ծառայությունների տրամադրում» միջոցառմանը։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
3.Ակնկալվող արդյունքը
Նախագծի ընդունման արդյունքում կապահովվի  կատարման տարբեր փուլերում գտնվող մոտ 654 փորձաքննությունների ձեռքբերումը և դրանց դիմաց գումարի վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:

Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից: Պայմանավորված է ՀՀ կառավարության 2021 թվականի նոյեմբերի 11-ի N 1864-Լ որոշման կիրարկմամբ։
